
fanlari doktori, professor, Samarqand davlat chet 

fanlari nomzodi, dotsent, Samarqand davlat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Oʻzbekistonda tarix va ijtimoiy fanlarning taraqqiyotida koʻplab yetuk olimlar faoliyat 

olib borgan boʻlib, ular oʻzlarining ilmiy izlanishlari, pedagogik faoliyati va tarixiy merosimizni 

tadqiq qilishdagi yondashuvlari orqali tarix fanining taraqqiyotiga katta hissa qoʻshishgan. Ular 

asosan Oʻzbekiston va Markaziy Osiyo tarixining qadimgi, oʻrta va yangi davrlarini oʻrganishga 

ixtisoslashgan boʻlib, turli davrdagi mintaqa mamlakatlarining siyosiy tuzilmalari, madaniy 

hayot va diplomatik aloqalar yuzasidan qimmatli ilmiy ishlar olib borgan. Yurtboshimiz 

Shavkat Mirziyoyev “Milliy tarixni milliy ruh bilan yaratish kerak. Aks holda uning tarbiyaviy 

taʼsiri boʻlmaydi. Biz yoshlarimizni tarixdan saboq olish, undan xulosa chiqarishga 

oʻrgatishimiz,  tarixiy tafakkur bilan qurollantirishimiz zarur”[1], deb taʼkidladilar. Bu borada 

oʻzbek milliy arxeologiyasining koʻzga koʻringan vakillaridan biri, shonli tariximizni 

oʻrganishda oʻz maktabini yaratgan olim, ajdodlardan noyob xazina boʻlgan yodgorliklarni 

muhofaza qilishda “maʼnaviy jasorat” sohibi boʻlgan Abdulahad Muhammadjonov hayoti va 

faoliyati bu borada namuna boʻlib xizmat qiladi.  

mailto:jasurbaxritdinov019@gmail.com
https://doi.org/10.47390/SPR1342V5I6Y2025N09

Tariximizni ana shunday milliy ruhda chuqur oʻrgangan professor Abdulahad 

Muhammadjonov oʻzining ilmiy izlanishlari, pedagogik faoliyati va tarixiy merosni tadqiq 

qilishdagi yondashuvlari orqali tarix fanining taraqqiyotiga katta hissa qoʻshgan. U asosan 

Oʻzbekiston va Markaziy Osiyo tarixining oʻrta asrlar davrini oʻrganishga ixtisoslashgan boʻlib, 

ayniqsa Temuriylar davri, Movarounnahr siyosiy tuzilmalari, madaniy hayot va diplomatik 

aloqalar yuzasidan qimmatli ilmiy ishlar yaratgan. Uning koʻplab monografiyalari, maqolalari 

va oʻquv qoʻllanmalari bugungi kunda ham vatanimiz tarixini oʻrganishda muhim manbalardan 

hisoblanadi. 

Abdulahad Muhammadjonov 1931-yil 26-dekabrda Toshkent shahrida tugʻilgan. 1946-

1951-yillarda Оʼrta Osiyo universitetining Sharq fakultetida tahsil olgan. Maʼlum vaqtlarda 

maktablarda ishlab, 1952-1955-yillardan Оʼzbekiston Fanlar Akademiyasi, Sharqshunoslik 

institutining aspiranturasida оʼqigan. 1955-yilda “Характеристика некоторых писменных 

истории повозникновениям Бухари с Россией (20-50 гг ХIХ в)” mavzusidagi nomzodlik 

dissertatsiyasini yoqlab, Оʼzbekiston Respublikasining Tarix va arxeologiya institutida, kichik 

xodim, katta xodim, bоʼlim mudiri lavozimlarida faoliyat kоʼrsatdi. Shu vaqtlarda mazkur 

institutga mashhur arxeolog, Оʼzbekiston arxeologlarining keng maʼnodagi otasi Yahyo 

Gʻulomov rahbarlik qilgan edilar. A.Muhammadjonov mehnat faoliyatining katta qismini 

Akademik Yahyo Gʻulomov boshlab bergan, mamlakatimizda arxeologiya fanini chuqur va har 

tomonlama оʼrganishga qaratdi. 

Abdulahad Muhammadjonov – birinchi oʻzbek arxeolog olini Yahyo Gʻulomovning 

shogirdlari orasida eng kоʼzga kоʼringanlaridan biri bоʼlib, u olimning birinchi shogirdlaridan 

edi. Yahyo Gʻulomov shogirdi A.Muhammadjonovda arxeologiyaga qiziqish uygʻota oldi. 

Natijada, A.Muhammadjonov оʼz ustozi bilan Moxandaryo arxeologik ekspeditsiyasida uzoq 

yillar ishladi. Sugʻorma dehqonchilikni arxeologik tadqiqotlar asosida оʼrganish u kishini hayot 

mazmuniga aylandi. Shu sabab akademik Yahyo Gʻulomov rahbarligida 1973-yilda “Quyi 

Zarafshon vodiysining sugʻorish tarixi (Qadimgi zamondan to XX asr boshigacha)” mavzusida 

doktorlik dissertatsiyasini himoya qildi. Ustozi Yahyo Gʻulomov bilan birga ilk marta 1956-yilda 

Buxoro yaqinidagi Qizilqir arxeologik ekspeditsiyasida qatnashar ekan, olim оʼz ustozi ish 

uslubining puxtaligi, rejasining aniqligi haqida alohida tоʼxtalib оʼtadi[2; 7].  

Abdulahad Muhammadjonov Оʼzbekiston xalqlar tarixi, madaniyati, xususan sugʻorma 

dehqonchilik sohasida keng qamrovli tadqiqotlar olib borib, tarix va arxeologiya fanida оʼziga 

xos yangi maktab yaratdi. Olim arxeologik tadqiqotlari asosida bir qancha ilmiy kitob va 

maʼlumotlar yozib qoldirdi. Jumladan, “Poykand shahar xarobasi”, “Buxoro shahri 2500 yoshda 

(arxeologik lavhalar va tarix)”, “Qadimgi Buxoro (arxeologik tarix va lavhalar)” kabi asar va 

maqolalari bilan Buxoroning qadim tarixini oʻrganishda oʻzining munosib hissasini qoʻshgan 

boʻlsa, oʻzbek davlatchiligiga doir tadqiqotlari doirasida esa “Amir Temur” (risola), “Temur va 

temuriylar saltanati”, “Buxoro va Xivaning Rossiya bilan munosabatlariga doir manbalar” (XX 

asr 20– 50-yillar) kabi ilmiy tadqiqotlari bilan davlatchilik tariximizni oʻrganishda ham muhim 

tadqiqotlar olib bordi. Bugungi kunda ham respublika umumtaʼlim maktablari uchun  

nashr qilinayotgan 7-sinf “Оʼzbekiston tarixi” darsligi muallifi A.Muhammadjonov  

hisoblanadi[3. 12-bet]. 

Abdulahad Muhammadjonov Oʻzbekistonning sugʻorilish tarixiga doir “Quyi Zarafshon 

vodiysining sugʻorilish  tarixi” (Qadimgi davrdan to XX asr boshlarigacha) kitobi katta 

ahamiyatga ega. Ushbu asarda Buxoro va Samarqand viloyatlarini suv bilan taʼminlashda 

koʻpgina qadimiy sugʻorish usullari qoʻllanilganligini arxeologik, etnografik, arxiv va tarixiy 

manbalar asosida ishonchli dalillar bilan ilmiy talqin qiladi. Ayniqsa, oʻsha davr tilida qoʻllangan 

sugʻorishga doir koʻplab terminlar va ularning anglatgan maʼnolarini keltiradiki, bunday 

terminlar til tarixi va xalq tarixini oʻrganishda muhim manba vazifasini oʻtaydi. Birgina misol, 

olim “Quyi Zarafshon vodiysining sugʻorilish tarixi” kitobida quyidagi maʼlumotlarni keltiradi; 

Buxoroning suv xoʻjaligiga oid bir tarixiy hujjatlarda keltirilgan maʼlumotlarga qaraganda, 

daryo oqimi oʻrtacha boʻlgan davrlarda Zarafshonning quyi qismidagi tumanlarni suv bilan 

taʼminlash uchun ikki yoʻl “nimjoʻy” va “partovta” shuningdek, Buxoro dehqonlarining iborasi 

bilan aytganda, “obparta” usullari qoʻllangan. “Nimjoʻy|” — daryo suvining yarmisi, “partovta” 

– daryo suvining hammasi, bu usul bilan daryo suvining hammasi Buxoro hududiga 

tashlanganligi va shu kabi bir qator muhim maʼlumotlar keltirib oʻtilgan. Оʼrta Osiyoda yagona 

Forishdagi оʼziga xos “Akveduk”, Somoniylar davriga mansub suv ombori boʻlmish Xonbandi 

inshootini oʻrganishda ham olim katta yutuqlarni qoʻlga kiritdi. XVI asrda Abdullaxon II davrida 

qayta qazilgan Tuyatortar kanali aynan akademik Abdulahad Muhammadjonov tomonidan 

maromiga yetkazib оʼrganilgan edi. Bu oʻrganishlari natijasida  Jizzax vohasi uchun Tuyatortar 

kanali orqali Zarafshon suvining yettidan bir qismi olingani tоʼgrisida va bоshqa muhim 

maʼlumotlar keltirilgan.[4. 143-bet]. Shu oʻrinda A.Muhammadjonovningning yana bir katta 

xizmati qadimgi tarix, arxeologiya, etnografiya fanlari kashfiyotlari, ilmiy yangiliklarini keng 

jamoatchilikka kundalik matbuotda ilmiy ommabop usulda yoritib borganligidir. Bunda juda 

katta mazmun va mantiq bor. Sababi, mamlakatimizda tarix va arxeologiya fani yutuqlarini 

oddiy oʻquvchilar, xalqga qisqa va loʻnda etkazib berishda A.Muhammadjonovning targʻibotchi 

sifatlarini ham alohida taʼkidlab oʻtmoq kerak. Chunki agar 1930-1970-yillarda aholida 

arxeologiya obyekti va uni ilmiy qadr-qiymati haqida maʼlumot va tushunchalar juda kam 

boʻlgan boʻlsa-da, bugungi kunga qadar ham jamiyatda arxeologik obyektlarni buzib tashlanish 

holatlari uchrab turibdi. Shuning uchun ham A.Muhammadjonov uzoq yillar “Oʻzbekistonda 

ijtimoiy fanlar”, “Fan va turmush”, “Oʻzbekiston moddiy madaniyat tarixi” gazetalarida 

muntazam ravishda oʻzining tarix, arxeologiya, madaniy meroslarimiz holati haqida 

maqolalarini chop etib borgan.  

Shuningdek, Abdulahad Muhammadjonovning Vatanimiz tarixini ajralmas qismi 

boʻlgan, Buxoro amirligi davrini oʻrganishda qilgan eng katta xizmati “Населенные пункти 

Бухарского eмирата (конец XIX – нач. XX вв.) Материали к исорической географии 

Средней Азии” nomli kitobining chop etilishidir. Muallifning mazkur kitobida oʻzbek xalqi 

tarixida ilk bora Oʻzbekiston Respublikasi Markaziy Davlat Arxivining “Buxoro amiri qoʻshbegi 

devonxonasi” jamlamasi hujjatlari asosida Buxoro amirligidagi geografik nomlar roʻyxati toʻla 

ravishda berilgan. Ushbu kitobda Buxoro amirligi hududiy tuzilishi toʻgʻrisida nihoyatda muhim 

va boy geografik, tarixiy – etnografik va lingvistik maʼlumotlar jamlangan boʻlib, bu maʼlumotlar 

Buxoro amirligi tarixini oʻrganish boʻyicha tadqiqot ishlarini tayyorlashda muhim oʻrin kasb 

etadi. Shunisi qimmatliki, ushbu asarda Buxoro amirligining 10 mingdan ortiq maʼmuriy, 

hududiy tuzilmalari, yaʼni viloyat, tuman, amlok, mavze, bekcha, qishloq nomlari keltirilgan. 

Ayrim holatlarda hatto ularning aholi soni ham koʻrsatib oʻtilgan. Jumladan, ushbu  

kitobda “1915-yilda Buxoro amirligi 27 viloyat va 11 tumandan iborat” – boʻlganligi qayd  

etilgan.[5. 4 л]. 

Abdulahad Muhammadjonov ilmiy faoliyatining yana bir muhim yoʻnalishi toponimika 

sohasiga doir tadqiqotlar hisoblanadi. Bizga  qoldirgan “Qadimgi Toshkent va toshkentliklar” 

kitobi ayniqsa ahamiyatli. Mazkur kitob monografik xarakterga ega bоʼlgan risola boʻlib, hajm 

jihatdan 5 ta bobdan ortiq bоʼlsa ham qadimgi Toshkent, Qangʻ va toshkentliklar haqida eng 

muhim voqealarni qisqa lekin chuqur mazmunli qilib berganlar. Toponimist-tilshunos sifatida 

toponimlar, etnonimlar, antroponimlarning maʼno va motivlarini, ularning asliyatda, toʻgʻri va 

aniq shakllarini ilmiy-ommabop tarzda tushuntirib berishga bagʻishlangan 10 dan ortiq 

maqolalar yozdi. Olimning bir qator ishlarida toponimlarni oʻrganishning nazariy muammolari, 

toponimik tadqiqotning oʻziga xos xususiyatlari yuzasidan original mulohazalar bildirilgan. 

Fikrimizning isboti sifatida uning birgina “Oʻzbek tili va adabiyoti” jurnalida nashr etilgan 

“Burchmulla”,  “Mullabuloq”, “Qoryogʻdi” va “Baytqoʻrgʻon” toponimlarining etimologik 

asoslari, “Sohibqiron va Zulqarnayn atamalari haqida”, “Toshkent darvozalari nomlari 

xususida” kabi maqolalarini misol sifatida keltirish mumkin. Ushbu maqolalarning 

sarlavhalarida ilmiy-ommaboplik sezilib tursa-da, ular ichidagi tadqiq va tahlillar talab 

darajasidagi ilmiy uslubda yozilganligi bilan xarakterlanadi, ularda toponimlar genezisi, 

motivativ va lisoniy asoslari ensiklopedik-etimologik nuqtai nazardan keng tadqiq qilingan. 

A.Muhammadjonovni koʻproq toponimlarning tarixi, genetik asoslari, maʼno va etimologiyasi 

qiziqtirib keladi. Maqolalarida nomlarning etimologiyasi, lugʻaviy, grammatik, soʻz yasalish 

xususiyatlariga oid fikrlar ham qayd qilingan. Masalan, olim “Sohibqiron”, “Zulqarnayn” 

atamalari haqida fikr yuritar ekan, 15 dan ziyod turli izohli lugʻatlar va yozma manbalarga 

murojaat qiladi, ulardagi “Sohibqiron”, “Zulqarnayn” haqidagi fikrlarni bir-biriga qiyoslaydi va 

ularga oʻz munosabatini bildiradi. Shundan soʻng “Sohibqiron”, “Zulqarnayn” harbiy 

unvonlarning etimologiyasi xususida atroflicha fikr yuritib, keyin quyidagi xulosalarga keladi. 

“Sohibqiron”, “Zulqarnayn”, “qiron”, “qarn”, “qarnayn” shakllaridagi atamalar izohi borasida 

keltirilgan maʼlumotlarning etimologik talqinidan maʼlum boʻlishicha, “Sohibqiron” nomi Amir 

Temurga berilgan oliy darajali harbiy unvon boʻlib, bu “sohibzamon” va “sohib-adl”, yaʼni adolat 

egasi maʼnolari bilan bir qatorda, umumiy tarzda aytganda, zamonning adolatli jahon podshohi 

maʼnosini anglatgan. Amir Temurning mana shunday daholik martabasiga erisha olgan 

hukmdor “Sohibqironi soniy”, yaʼni, “Ikkinchi sohibqiron” nomi bilan atalgan. Temur va 

temuriylar davlatining asosiy qismida hukmronlik qilgan sulton Husayn Boyqaro va Eron shohi 

Nasriddinshoh Xajarlar oʻzini “Sohibqironi soniy”, yaʼni, “ikkinchi sohibqiron” deb atashganligi 

haqida maʼlumotlar keltirgan.[6. 34-bet]. 

Xulosa qilib aytish mumkinki, olimning ilmiy asarlari ilmiy jamoatchilikda yuqori 

baholanib kelinyapti. A.Muhammadjonov ilmiy tadqiqotlarni pedagogik faoliyat bilan qоʼshib 

olib borgan olimlarimizdan biridir. Fan oldidagi salmoqli xizmatlari uchun 1989-yilda u 

Оʼzbekiston Fanlar Akademiyasining aʼzosi qilib saylangan edi. U kishi 1997-2004-yillarda 

“Оʼzbekistonda ijtimoiy fanlar” jurnalining bosh muharriri bоʼlib faoliyat kоʼrsatgan. 

Shuningdek, Sharqshunoslik va Arxeologiya institutlari qoshidagi ixtisoslashgan maxsus 

kengash hamda Toshkent shahar Toponimika komissiyasining aʼzosi edilar. 

A.Muhammodjonovning ilmiy-ijodiy faoliyati mustaqillik yillarida yangi mazmun bilan boyidi. 

Akademik olim qoldirgan ilmiy meros bugungi kunda ham tariximizni oʻrganishda katta taʼsirga 

ega. 2020-yil 30-oktyabrda “Fan tarixi rivojiga Akademik A.Muhammadjonovning qоʼshgan 

hissasi” mavzusida Respublika miqyosidagi ilmiy-amaliy anjumani оʼtkazildi. 

